
GJYKATA SUPREME E KOSOVES, bazuar né nenin 16 té Ligji nr. 03/1-079 pér
ndryshimin e rregullores s¢ UNMIK-ut 2006/50 pér zgjidhjen e kérkesave lidhur me pronén e
paluajtshme private, duke pérfshiré pronén bujgésoredhe até komerciale, Kolegji i pérbéré nga
Beshir Islami, kryetar i kolegjit, Ragip Namani dhe Jelena Krivokapi¢, anétaré me bashkepunétor
profesional Sherif Krasniqi, né ¢éshtjen juridike té Palés ankuese :

R. D. C., Novi Beograd, Serbi
Kundér: Agjencia Kosovare e Privatizimit, Rruga “Rexhep Mala” nr. 2, Prishtiné

Duke vendosur lidhur me ankesén kundér vendimit té Komisionit pér Kérkesa Pronésore té
Kosovés (mé tutje: KKPK), KPCC/D/A/260/2014, té datés 21 Tetor 2014, (Iénda e regjistruar né
né Agjenciné Kosovare té Pronés ( mé tej AKP), me numrin KPA...), pas shqyrtimit té mbajtur me
daté 08 Maj 2019, mori kété:

AKTGJYKIM

1. Refuzohet si e pabazuar ankesa e R. C. e paraqitur kundér vendimit t& Komisionit
pér Kérkesa Pronésore t€¢ Kosovés KPPC/D/A/260/2014 (kérkesa éshté regjistruar
né AKP me numrin KPA...) i datés 21 Tetor 2014.

2. Konfirmohet Vendimi i Komisionit pér Kérkesa Pronésore t& Kosovés
KPPC/D/C/260/2014, i datés 21 Tetor 2014, sa i pérket kérkesés me numrin KPA....

Pérmbledhje e géshtjeve procedurale dhe faktike

1. Mé 8 Mars 2007, R. C. (né tekstin e métejmé, pala ankuese), ka paraqitur kérkesé né Agjenciné
Kosovare té Pronés (né tekstin e métejmé: AKP), me té cilén ka kérkuar kthimin e posedimit
té ngastrave kadastrale nr. .., ... dhe .., me kulturé aré e klasit té gjashté dhe livadh i klasit té
katért me sipérfaqe té pérgjithshme prej 1.05.92 ha., Zona Kadastrale Fushé Kosové, (né
tekstin e métejmé: prona e kérkuar). Pala Ankuese thekson se éshté bashképronaré me pjesé
ideale prej 1/3, me M. D. Dj. dhe D. D. S..

2. Sé bashku me kérkesén kishte dorézuar né AKP mes tjerash dokumentet vijuese;

o Aktgjykimin P.br.619/95,t¢ datés 31 Janar 1997 me té cilén Kombinati Bujqesor
“Poljoprivreda” Fushé Kosové, obligohej ti kthente palés ankuese pronén objekt i
kontratés Ov.... daté 16 Tetor 1963 e lidhur mes Kombinatit Bujqesor dhe Andja
Biga. Ky aktgjykim e anulonte kontratén e lidhur né vitin 1963 dhe i kthente tokén
palés ankuese dhe familjaréve té saj.

e Autorizimin e dhéné nga pala ankuese pér Avokat F. S. nga Beogrdi.

e Shkresén e té autorizuarit drejtuar AKP-s€, qé déshmon se disa ngastra jané shitur (jo
prona e kerkuar).

Sekretaria Ekzekutive e AKP-sé, kishte béré njoftimin pér kérkesén me daté 27 Mars 2008
dhe 1 Korrik 2010, ku ishte gjetur se prona e kérkuar ishte kullose. Me 1 Korrik 2010 njoftimi
pér kérkesén ishte publikuar né gazetén nr. 3 t€ AKP-sé, po ashtu ishte shpérndaré né
Gjykatén Komunale né Prishtiné, zyrén kadastrale, né UNHCR, zyra rajonale Danish Refugee
Council, Komuna e Obiliqit et;.

Me 23 Dhjetor 2013 Agjencia Kosovare e Privatizimit me shkresén Nr 115009 duke u
pergjigjur kérkesé s¢ AKP-sé té datés 18 dhjetor 2013 njofton se prona e kérkuar éshté nén
administrmiin e Agjencisé dhe se i éshté nénshtruar procesit té likuidimit me datén 4 Gusht
2010 éshté caktuar autoriteti likuidues i ndérmarrjes Shogérore.

Sipas raportit té verifikimit té Sekretarisé t¢ AKP-sé, té datés, 1 Gusht 2014, éshté verifikuar
pozitivisht Aktgjykimi P.Br.619/95, ndérsa shenimet kadastrale deri para likuidimit tregojné
se prona ka gené e evidentuar si proné shoqgérore e Kombinatit Bujqésor.

Sekretaria ka gjetur se sipas Certifikatés pér paluajtshmeri me numér.Ul..., 1éshuar nga zyra

kadastrale Fushe Kosové , e datén 14 Korrik 2009, e cila paraget pronén e kérkuar té

b

regjistruar n€ emra té shfrytézuesve tjeré.

Me 3 Shtator 2010, Agjencia Kosovare e Privatizimit, me shkresén informuese i éshte drejtuar
Agjencisé Kosovare té Pronave, Gjykatés Komunale dhe Dhomés sé Posagme se Kombinati
Bujqesor aset i té cilit ishte prona e keérkuar éshté né procesin e likuidimit.

Mé 21 Tetor 2014, KKPK-ja me vendimin e saj KPCC/D/A/260/2014 (né tekstin e
métejmé: (Vendimi i KKPK-s€), e ka hedhé poshté kérkesén pér shkak té faktit se né bazé té
verifikimit nga sekretaria ex officio, kjo ¢éshtje binte jashté juridiksionit t€ Komisionit, sipas
arsyeve né arsyetimin e vendimit té saj né paragrafét 19 dhe 20, nga shkaku se Prona e kérkuar
evidentohej si shogérore né pronési té Ndérmarrjes Bujqésore, dhe e vendosur nén
administrimin e Agjencisé Kosovare t€ Privatizimit,(AKP-s€), né vitin 2002 né bazé té
miratimit t€é rregullores s¢ UNMIK 2002/12 e ndryshuar me rregulloren ¢ UNMIK
2005/18,dhe sipas pérfagésuesit t AKP-s€, e cila ishte né proces t€ likuidimit dhe Juridiksioni
pér pronat e kérkuara bie mbi Dhomén e Posagme té Gjykatés Supreme te Kosovés sipas
nenit 4.1 dhe 5.1, té Rregullores s¢ UNMIK-ut 2008/4.

Vendimi i KKPK-sé, i ishte dorézuar paraqitéses sé kérkesés(né tekstin e mé tejmé pala
ankuese), me daté 03 Mars 2015, e njéjta kishte paragitur ankesé¢ mé 24 Mars 2015. Palés
pérgjegjése né ankesé i éshté dorézuar vendimi i KKPK-sé, me 20 Shkut 2015.

Me 22 Qershor 2016 u njoftua pala pérgjegjése me njé kopje té ankesés dhe nuk u pérgjigj ne
afatin e parapare ligjor

Pretendimet e palés ankuese

Pala ankuese thekson se; Vendimi 1 KKPK-sé, pérmban shkelje thelbésore té rregullave
procedurale, zbatim té gabuar té sé drejtés materiale, dhe vértetim jo té sakté dhe jo té ploté
té gjendjes faktike té cilat shkelje jané té réndésishme pér vendosje lidhur me kérkesén pér
vértetimin e té drejtés sé shfrytézimit dhe kthimin e posedimit né pasuriné bujgésore , e qé
nga kjo rezulton se Vendimi i KKPK éshté jo i drejté dhe ligjor.

Pala ankuese tutje né ankesé kryesisht e pérshkruan rrjedhén e procedurés sipas kérkesés sé
tij t€ ushtruar né KKPK | té drejtén né pronén e kérkuar né térési e bazon né dokumentet té
cilat ja ka bashkangjitur kérkesés, duke i pérshkruar faktet sipas kétyre dokumenteve, né bazé
té cilave pretendon se éshté pronare legjitime e pronés sé kérkuar, ndérsa vleréson se nuk
éshté me réndési né kété proceduré qé né kadastér nuk jané béré ndryshimet sepse kété
proné e ka pas né posedim pas vendimit gjyqésor e qé ma pastaj kjo proné éshté uzurpuar,
ndérsa AKP e ka marré vetém pér bazé se né kadastér kjo proné evidentohet si Pasuri
shogérore né emér té Kombinatit Bujqésor.

Né fund pala ankese kérkon qé Gjykata Supreme pas shqyrtimit dhe vértetimit té fakteve

dhe provave, té nxjerré vendim me té cilin e anulon vendimin e ankimuar t¢ KKPK té
aprovohet kérkesa e saj dhe pasurin e uzurpuar né ményré jo ligjore ti kthehet né posedim.

Arsyetimi ligjor

Pranueshméria e ankesés

Pas shqyrtimit té shkresave té 1éndés dhe pretendimeve ankimore sipas nenit 194 té Ligjit Nr.
03/L-006 mbi procedurén kontestimore (Gaz. Zyrtare e Republikés sé Kosovés Nt.38/2008)
(né tekstin e métejmé LPK), Gjykata lidhur me shqyrtimin e aktgjykimit sipas detyrés zyrtare
dhe pér shkaqet e cekura dhe jo té cekura né ankesé gjeti se ankesa éshté e pranueshme dhe
¢ afatshme sipas nenit 186 par. 1 lidhur me nenin 196 t€é LPK-sé.

Meritat e ankesés

15. Gjykata Supreme, shqyrtoi Vendimin e ankimuar dhe pas vlerésimit té pretendimeve té palés

ankuese né ankesé dhe pérmbajtjen e dosjes sé 1éndés, né pérputhje me dispozitat e nenit
194 ¢ Ligjit pér Procedurén Kontestimore nr,03/1.-006, konstaton se Vendimi KKPK-sé
nuk éshté i pérfshiré me asnjé léshim thelbésor procedural, zbatim té gabuar té sé¢ drejtés sé

>

aplikueshme materiale, e po ashtu nuk éshté i pérfshiré me vértetimin jo té ploté dhe té

gabuar té fakteve ashtu si theksohet né ankesé€. Prandaj, ankesa nuk mund té miratohet.

Né pérputhje me nenin 20 té Ligjit pér Marrédhéniet Themelore Juridike-Pronésore (Gazeta
Zyrtare nr.6/80), né fuqi né kohén kur éshté P.br.619/95 i datés 31 Janar 1997, e drejta e
pronésisé fitohet sipas veté ligjit, né bazé t€ veprimit juridik (transferim juridik) dhe me
trashégimi.

Megjithaté, neni 33 1 Ligjit pér Marrédhéniet Themelore Juridike-Pronésore (GZ RSEJ,
Nr.6/80), pércakton se né bazé té veprimit juridik e drejta e pronésisé mbi pasuriné e
paluajtshme fitohet me regjistrimin né regjistrat publik ose né ményrén tjetér pérkatése té
caktuar me ligj. Edhe Ligji aktual nr. 03/1-154 Pér pronésiné dhe té drejtat tjera sendore né
nenin 36 pika 1 parasheh se “Pér bartjen e pronésisé né paluajtshméri éshté e nevojshme njé
puné juridike e vlefshme ndérmjet tjetérsuesit dhe fituesit si bazé juridike dhe regjistrimi i

ndryshimit t€ pronésisé né Regjistrin e té drejtave né paluajtshméri.

Kjo ¢on né konkludimin se prindi ushturesi i kérkesé né AKP apo familja e palés ankuese nuk
e ka fituar té drejtén pronésore pasi qé nuk jané plotésuar kushtet e neneve 20 dhe 33 té
Ligjit pér Marrédhéniet Themelore Juridike-Pronésore (GZ RSFJ, Nr.6/80).

Vendimi KKPK-sé pér hudhjen e kérkesés né mungesé té Juridiksionit éshté i drejté dhe 1
bazuar né ligj. Shénimet e gjetura nga Sekretaria Ekzekutive e AKP-sé, té theksuara si mé
larté, dhe nga shkresa informuese e Agjencisé Kosovare té privatizimit, konfirmohet se prona
e kérkuar trajtohet si proné shoqérore né emér t¢ KB “Kosova Eksport”, dhe si e tillé i ishte
nénshtruar procesit té likuidimit. Nga kjo rezulton se juridiksioni bie ekskluzivisht mbi
Dhomén e Posagme té Gjykatés Supreme té Kosovés sipas nenit 4.1 (c), dhe nenit 5.1 (a),
t€ Rregullores s¢ UNMIK, pér Dhomén e Posagme 2008/4, e amandemantuar me Ligjin nr.
04//1.-033 , dhe ndryshimet dhe plotésimet e kétij ligji pérkundér pohimit té palés ankuese se
nuk ka inicuar proceduré né Dhomén e Posagme qartazi del se jurisdiksioni éshté
ekskluzivisht pérjashtues pér AKP-né, dhe bie mbi Dhomén e Posagme.

Prandaj né kété rast konkret e né pajtim me nenin 11.4, nén (b), té Rregullores s¢ Unmik-ut, e
miratuar me Ligjin nr.03/L-079, pér shkak té mungesés s€ sferés sé juridiksionit kérkesa
éshté hedhur poshté si né vendimin e ankimuar dhe rrjedhimisht nuk éshté vendosur pér

meritat e ¢Eshtjes qé i referohen objektit té kérkesés.

Mbi faktet e cekura né paragrafét mé larté, Gjykata Supreme konkludon se vendimi i KKPK-
s¢ éshté 1 drejté, 1 ligjshém me té cilin jané dhéné shpjegime dhe sqarime té mjaftueshme pér
faktet vendimtare lidhur me ményrén e vendosjes. Vendimi ankimor nuk éshté pérfshiré me
shkelje thelbésore té ligjit material dhe procedural ,sipas nenit 12.3 té Rregullores s¢ UNMIK-
ut 2006/50, té ndryshuar me Ligjin 03/L-079, andaj ankesa refuzohet si e pabazuar, ndérsa

vendimi ankimor 1 KPCC, vértetohet si drejté dhe 1 ligjshém sipas nenit 13.3 (c), Rregullores
s¢ UNMIK-ut 2006/50,e ndryshuar me Ligjin nr. 03/L-079.

22. Ky aktgjykim i nuk e paragjykon té drejtén e palés ankuese pér té kérkuar té drejtén e saj pran
organit kompetent, apo gjykatés kompetente nése ajo e vleréson me interes ligjor.

Késhillé ligjore;

Sipas nenit 13.6 té Rregullores s¢ UNMIK-ut 2006/50, té¢ ndryshuar me Ligjin 03/L-079, ky
aktgjykim éshté i plotfuqishém dhe nuk mund té kundérshtohet pérmes mjeteve té rregullta
apo atyre té jashtézakonshme.

GJYKATA SUPREME E KOSOVES NE PRISHTINE
GSK-KPA-A-017-2016 me datén 08 Maj 2019

Bashkp. Profesional Kryetari i Kolegjit
Sherif Krasniqi Beshir Islami

